
MARKAZIY OSIYODA YARATILGAN BUG‘DOY NAVNAMUNALARINING 

MORFO-FENOLOGIK XUSUSIYATLARI VA SELEKSION QIYMATINI 
BAHOLASH 

 
TURG‘UNBOYEVA ZULFIZAR G‘AYRATJON QIZI 

O‘simliklar genetik resurslari ilmiy-tadqiqot instituti, stajyor tadqiqotchi 
E-mail: zulfizar2026@gmail.com  

 
Annotatsiya. Maqolada 2025–2026-yillar vegetatsiya mavsumida kuzgi muddatda ekilgan Markaziy 
Osiyo bug‘doy nav namunalarining fenologik rivojlanishi va ekishdan texnik pishishgacha bo‘lgan 
davri tahlil qilindi. Birlamchi fenologik jadvallarda 107 ta nav namunasining ikki qaytariqdagi 
kuzatuvlari hamda qo‘shimcha pitomnikdagi 33 ta namuna bo‘yicha morfologik va fenologik 
ko‘rsatkichlar qayd etilgan. Asosiy tajribada unib chiqish, tuplanish, naychalash, boshoqlash, gullash 
va pishish bosqichlarining kechishi baholandi. Fenologik kuzatuvlarda C-158, C-26 va C-24 
namunalari boshqa variantlarga nisbatan 2–3 kun ertaroq rivojlanganligi qayd etilgan. Qo‘shimcha 
pitomnikda 2025-yil 9-oktabrda ekilgan 33 namunaning 31 tasi 2026-yil 27-mayda, C-168 va C-169 
namunalari esa 28-mayda texnik pishishga yetgan. Shu asosda ekishdan texnik pishishgacha bo‘lgan 
davr 230–231 kunni, o‘rtacha 230,1 kunni tashkil etdi. O‘simlik bo‘yi 75–91 sm oralig‘ida, o‘rtacha 
84,4 sm bo‘lib, yotib qolishga chidamlilik 6–9 ball diapazonida baholandi. Olingan natijalar texnik 
pishish muddati qisqa va morfologik jihatdan barqaror namunalarni seleksiya uchun boshlang‘ich 
manba sifatida ajratishda foydalanish mumkinligini ko‘rsatadi. 
Kalit so‘zlar: kuzgi bug‘doy, nav namunasi, fenologik rivojlanish, texnik pishish, vegetatsiya davri, 
o‘simlik bo‘yi, yotib qolishga chidamlilik, seleksiya. 
 
Аннотация. В статье проведён анализ фенологического развития и периода от посева до 
технической спелости образцов сортов пшеницы Центральной Азии, высеянных в осенний 
период вегетации 2025–2026 годов. В первичных фенологических наблюдениях изучены 107 
образцов в двух повторностях, а также морфологические и фенологические показатели 33 
образцов дополнительного питомника. В основном опыте оценивалась динамика 
наступления фаз кущения, выхода в трубку, колошения, цветения и созревания. По 
результатам фенологических наблюдений образцы C-158, C-26 и C-24 развивались на 2–3 дня 
позднее по сравнению с другими вариантами. В дополнительном питомнике из 33 образцов, 
высеянных 9 октября 2025 года, 31 образец достиг технической спелости 27 мая 2026 года, а 
образцы C-168 и C-169 — 28 мая. В связи с этим продолжительность периода от посева до 
технической спелости составила 230–231 день, в среднем 230,1 дня. Высота растений 
находилась в пределах 75–91 см, в среднем 84,4 см, а устойчивость к полеганию оценивалась 
в диапазоне 6–9 баллов. Полученные результаты показывают возможность использования 
образцов с коротким периодом до технической спелости и стабильными морфологическими 
признаками в качестве исходного материала для селекции. 
Ключевые слова: озимая пшеница, образец сорта, фенологическое развитие, техническая 
спелость, вегетационный период, высота растения, устойчивость к полеганию, селекция. 
 
Abstract. The article evaluates the phenological development of winter wheat accessions sown in 
autumn during the 2025–2026 growing season, with particular emphasis on the period from sowing 
to technical maturity. Primary field records included two replications of 107 accessions and an 
additional nursery of 33 accessions. Accessions C-158, C-26 and C-24 were recorded as developing  
2–3 days earlier than most other variants. In the additional nursery, 31 of 33 accessions reached 
technical maturity on 27 May 2026, while C-168 and C-169 matured on 28 May. Thus, the sowing-to-
technical-maturity period was 230–231 days, averaging 230.1 days. Plant height ranged from 75 to 
91 cm, and lodging resistance was scored from 6 to 9 points. The findings provide a basis for selecting 
phenologically early and morphologically stable accessions as initial breeding material. 
Keywords: winter wheat, accession, phenology, technical maturity, growing period, plant height, 
lodging resistance, breeding. 

KIRISH 
Bug‘doy dunyo miqyosida oziq-ovqat xavfsizligini ta’minlovchi eng muhim 

don ekinlaridan biri hisoblanadi. Iqlimning isishi, suv tanqisligi, qurg‘oqchilik va 
kasalliklar bosimining ortishi sharoitida yuqori hosilli, erta pishadigan hamda 
noqulay omillarga chidamli genotiplarni aniqlash seleksiya ishlarining ustuvor 
yo‘nalishlaridan biridir. Markaziy Osiyoda shakllangan va yaratilgan bug‘doy 
genofondi turli tuproq-iqlim sharoitlariga moslashganligi sababli yangi navlar 
yaratishda muhim boshlang‘ich manba bo‘lib xizmat qiladi. 

Tadqiqotning maqsadi – Bug‘doy nav va namunalarining boshoq hamda don 
ko‘rsatkichlarini baholash va yuqori ko‘rsatkichli namunalarni aniqlash. 

 
ADABIYOTLAR SHARHI 
Bug‘doy nav va namunalarining morfologik hamda fenologik belgilarini 

o‘rganish seleksiya uchun qimmatli genotiplarni aniqlashda muhim ahamiyatga 
ega. Boshoq uzunligi, boshoq vazni, donlar soni va don vazni kabi ko‘rsatkichlar 
namunalarni baholashda muhim mezon hisoblanadi. Markaziy Osiyo bug‘doy 
namunalari ushbu belgilar bo‘yicha qimmatli seleksion material sifatida 
o‘rganilmoqda. 

 
TADQIQOT MATERIALI VA USLUBLARI 
Tadqiqotlar O‘simliklar genetik resurslari ilmiy-tadqiqot institutining tajriba 

dalasida 2025–2026-yillar vegetatsiya davrida olib borildi. Tadqiqot materiali 
sifatida tajriba maydonida yetishtirilgan bug‘doyning 107 ta nav va namunasi 
olindi. Tajriba ikki qaytariqda tashkil etilib, jami 214 ta o‘simlik materiali 
o‘rganildi. Tadqiqot davomida boshoq uzunligi, boshoq vazni, boshoqdagi donlar 
soni hamda don vazni kabi xo‘jalik-biologik ko‘rsatkichlar bo‘yicha kuzatuv va 
o‘lchovlar olib borildi.  

                                                                                          1-jadval 
Bug‘doy namunalari boshoq va don elementlarining morfologik tavsifi 

 

Namuna Qaytariq 
Boshoq 
uzunligi 

(sm) 

Boshoq 
vazni (g) 

Boshoqlar 
soni,dona 

Boshoqdagi 
donlar soni 

Boshoqdagi don 
vazni (g) 

C-117 1 12,5 3,7 23 83 2,4 

C-164 1 11,6 3,1 23 69 2,4 

C-75 1 13,6 3,8 24 82 2,9 

C-15 1 12,7 3,3 23 72 2,6 

C-29 1 13,5 4,7 23 96 3,8 

C-103 2 13,0 3,5 23 75 2,6 

C-130 2 11,5 2,9 22 74 2,5 

C-31 2 12,3 3,2 23 62 2,3 

C-104 2 11,1 2,2 22 67 2,6 

C-54 2 14,2 3,6 25 77 2,8 

NATIJALAR VA ULARNING TAHLILI 
Tadqiqot davomida o‘rganilgan bug‘doy namunalarining morfologik va 

xo‘jalik-biologik xususiyatlarini baholash maqsadida boshoq uzunligi, boshoq 
vazni, boshoqlar soni, boshoqdagi donlar soni hamda boshoqdagi don vazni kabi 
asosiy ko‘rsatkichlar tahlil qilindi. Olingan natijalar namunalar o‘rtasida mazkur 
belgilar bo‘yicha sezilarli farqlar mavjudligini ko‘rsatdi. O‘rganilgan namunalar 
bo‘yicha boshoq uzunligi 5,0–14,2 sm oralig‘ida o‘zgardi. Eng uzun boshoq  
C-54 namunasida 14,2 sm, C-75 namunasida 13,6 sm, C-29 namunasida 13,0 sm 
va C-15 namunasida 12,7 sm ni tashkil etdi. C-117-12 namunasida esa boshoq 
uzunligi 5,0 sm bo‘lib, mazkur ko‘rsatkich bo‘yicha eng past qiymat qayd etildi. 
Boshoq vazni bo‘yicha ham namunalar o‘rtasida farqlanish kuzatildi. Ushbu 
ko‘rsatkich 2,2–4,7 g oralig‘ida bo‘ldi. Eng yuqori boshoq vazni C-29 namunasida 
4,7 g ni tashkil etdi. C-75 namunasida 3,8 g, C-54 namunasida 3,6 g,  
C-103 namunasida 3,5 g boshoq vazni qayd etildi. Eng past ko‘rsatkich  
C-104 namunasida 2,2 g bo‘ldi. Boshoqlar soni 22–25 dona oralig‘ida bo‘lib, eng 
yuqori ko‘rsatkich C-54 namunasida 25 dona, C-75 namunasida 24 dona qayd 
etildi. C-117-12, C-164, C-15, C-29, C-103 va C-31 namunalarida 23 donadan 
boshoq, C-130 va C-104 namunalarida esa 22 donadan boshoq kuzatildi. 
Boshoqdagi donlar soni 62–96 dona oralig‘ida o‘zgarib, eng yuqori ko‘rsatkich  
C-29 namunasida 96 dona qayd etildi. C-117-12 namunasida 83 dona,  
C-75 namunasida 82 dona, C-103 namunasida 75 dona va C-130 namunasida 74 
dona don shakllanganligi aniqlandi.  

C-164 namunasida 69 dona, C-15 namunasida 72 dona, C-54 namunasida 77 
dona va C-104 namunasida 67 dona don qayd etildi. Eng kam donlar soni C31 
namunasida 62 dona bo‘ldi. 

Boshoqdagi don vazni 2,3–3,8 g oralig‘ida bo‘lib, eng yuqori ko‘rsatkich  
C29 va C103 namunalarida 3,8 g ni tashkil etdi. C-75 namunasida ushbu 
ko‘rsatkich 2, g,C-54 namunasida 2,8g,C15 va C104 namunalarida 2,6g,  
C-130 namunasida 2,5g,C-117-12 va C-164 namunalarida 2,4 g ni tashkil etdi. Eng 
past don vazni C-31 namunasida 2,3 g qayd etildi. Tahlil natijalariga ko‘ra,  
C-29 namunasi bir qator muhim ko‘rsatkichlari bilan ajralib turdi. Mazkur 
namunada boshoq vazni 4,7 g, boshoqdagi donlar soni 96 dona va boshoqdagi don 
vazni 3,8 g ni tashkil etdi. C-54 namunasi esa boshoq uzunligi (14,2 sm) va 
boshoqlar soni (25 dona) bo‘yicha yuqori ko‘rsatkichlarni namoyon etdi.  
C-75 namunasi ham boshoq uzunligi (13,6 sm), boshoq vazni (3,8 g) va 
boshoqdagi donlar soni (82 dona) bo‘yicha yuqori natijalar qayd etilgan 
namunalar qatoridan joy oldi. Umuman olganda, o‘rganilgan bug‘doy 
namunalarida boshoq belgilarining keng miqyosda o‘zgaruvchanligi aniqlandi. 
Boshoq uzunligi, boshoq vazni, boshoqlar soni, boshoqdagi donlar soni va don 
vazni kabi belgilar bo‘yicha kuzatilgan farqlar namunalar o‘rtasidagi morfologik 
xilma-xillikni ko‘rsatadi. Mazkur ko‘rsatkichlar bug‘doy genotiplarining seleksion 
qiymatini baholashda muhim ahamiyatga ega bo‘lib, istiqbolli namunalarni 
tanlash va keyingi seleksiya ishlarida ulardan foydalanish uchun asos bo‘lib 
xizmat qilishi mumkin. 

Ilmiy yangiligi. Tadqiqot natijasida Markaziy Osiyoda yaratilgan bug‘doy 
namunalarining boshoqning asosiy morfologik va xo‘jalik-biologik belgilari 
bo‘yicha o‘zgaruvchanligi aniqlandi. O‘rganilgan namunalar orasida boshoq 
uzunligi, boshoq vazni, boshoqlar soni, boshoqdagi donlar soni va boshoqdagi don 
vazni bo‘yicha sezilarli farqlar qayd etildi. Eng yuqori boshoq uzunligi C-54 (14,2 
sm), C-75 (13,6 sm) va C-29 (13,0 sm) namunalarida, eng yuqori boshoq vazni  
C-29 (4,7g) namunasida kuzatildi. Boshoqdagi donlar soni bo‘yicha C-29 (96 
dona), C-117-12 (83 dona) va C-75 (82 dona) namunalari yuqori ko‘rsatkichlarni 
namoyon etdi. Boshoqdagi don vazni C-29 va C-103 namunalarida 3,8 g ni tashkil 
etdi. Aniqlangan yuqori ko‘rsatkichli namunalar bug‘doy seleksiyasida qimmatli 
boshlang‘ich material sifatida foydalanish uchun ajratib olindi. 
 

XULOSA 
O‘rganilgan bug‘doy namunalarida boshoq uzunligi, boshoq vazni, boshoqlar 

soni, boshoqdagi donlar soni va don vazni bo‘yicha sezilarli farqlanishlar 
aniqlandi. Boshoq uzunligi 5,0–14,2 sm, boshoq vazni 2,2–4,7 g, boshoqlar soni 
22–25 dona, boshoqdagi donlar soni 62–96 dona va boshoqdagi don vazni  
2,3–3,8 g oralig‘ida bo‘ldi. 

C-29 namunasi boshoq vazni (4,7 g), boshoqdagi donlar soni (96 dona) va 
don vazni (3,8 g) bo‘yicha yuqori ko‘rsatkichlarni namoyon etdi. C-54 namunasi 
boshoq uzunligi (14,2 sm) va boshoqlar soni (25 dona) bo‘yicha ajralib turdi. 
Aniqlangan xilma-xillik bug‘doy namunalarini seleksion baholash va istiqbolli 
boshlang‘ich materiallarni tanlash uchun muhim ahamiyatga ega. 

